
За авторот 
Вера Благојевиќ, (Вера М Самарјанин) е една од 
најпознатите хуманисти на овие простори. 
Добитник е на многубројни награди за хуманост. –
„Хуманист на годината 1999 година“, „Велигденска 
Пофалница 2003 година“, „ Хуманист на деценијата 2006 
година“. „Мисионер на хуманоста 2008 година“. 
Награда по повод 4-ти Ноември од град Битола 2009 г. 
награда од Националниот  Спомен Дом  на Мајка Тереза, 
плакета од Министерството за Надворешни Работи на БиХ 
и Амбасадата на  Бих во Р.Македонија и многу други 
признанија и благодарници. 
Во 2009 година е избрана, за Почесен Конзул на Бих во 
Битола, од МНР на Република БиХ. Од оправдани 
причини, Вера ја одби таа почесна функција и прифати да 
биде Претседател на МаБиХ на Р.Македонија со седиште 
во Битола. 
Вера е почитувач на пишаниот збор, кој преферира да го 
пишува на бисерно чист македонски јазик. 
Има издадено седум прозни дела, поетска збирка за 
возрасни и четиринаесет Збирки, Детска Поезија и 
Поезија за Деца. Има собрано и уредено тринаесет 
Стихозбирки од Група Автори со Детска поезија и Поезија 
за деца и три Стихозбирки за возрасни, во кои најголем 
дел се нејзини творби. 
„Азбуката “ е   нејзина 17-та стихозбирка . 
Сите Стихозбирки, отпечатени во 2016/2017 година, се 
самофинансирани од авторите и актерите во книгите и се 
донирани по Градинките, Училиштата  и Домовите за 
стари лица, низ Р.Македонија. Досега се подарени над 
3.700 книги. 
. Никола Трпковски, 
ЗДРУЖЕНИЕ НА ХУМАНИТАРНИ РАБОТНИЦИ-Битола.   

Овде е претставена азбуката со стихови, со 

помош од  повеќе описменетите деца, со Детска 

поезија и Поезија за деца. Низ слики и 

фотографии од деца, животни, како и зборови 

на чувства, е претставена азбуката во стих. Ова 

е начин, секое детенце да си го најде името, 

имињата на јунаците од бајките и природните 

убавини. Да се задржи вниманието и да се 

запамети, 

Ова издание е отпечатено на барање на голем 

број на деца. 

Помалку збунувачки, затоа што имињата на 

некои деца започнуваат со друга буква, но тие ја 

опејуваат песничката за природата, животните и 

актерите во бајките, како и за чувствата, кои 

започнуваат на соодветна буква во Азбуката. 

На пример: 
-Андреј раскажува за верверичките; 
-Марко, за другарот Жарко; 
-Карло за Јана и Јане и така натаму. Тоа сметам 
дека повеќе ќе го задржи вниманието на децата 
за одредена буква. 

